
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 696 11-06-2024 - ൽ മറുപടിയ്ക്

വൈദ്യുതി തടസ്സം പരിഹരിക്കുന്നതിന് അടിയന്തര നടപടി

ചോദ്യം ഉത്തരം

ശ്രീമതി യു പ്രതിഭ
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ) കായംകുളം മണ്ഡലത്തില്‍ കായംകുളം ടൗണ്‍,
എരുവ, കൃഷ്ണപുരം, പത്തിയൂര്‍ എന്നീ ഭാഗങ്ങളില്‍

ഉണ്ടാകാറുള്ള വൈദ്യുതി തടസ്സവും വോള്‍ട്ടേജ്

ക്ഷാമവും പരിഹരിക്കുന്നതിന് അടിയന്തര നടപടി

സ്വീകരിക്കുമോ; വ്യക്തമാക്കാമോ?

(എ) കായംകുളം മണ്ഡലത്തില്‍ കായംകുളം ടൗണ്‍, എരുവ,
കൃഷ്ണപുരം, പത്തിയൂര്‍ എന്നീ ഭാഗങ്ങളില്‍

ഉണ്ടാകാറുള്ള വൈദ്യുതി തടസ്സവും വോള്‍ട്ടേജ്

ക്ഷാമവും പരിഹരിക്കുന്നതിന് വേണ്ടി പ്രസരണ

വിഭാഗത്തിന് കീഴിലുളള കായംകുളം 110 KV
സബ്സ്റ്റേഷനിലെ രണ്ട് 110/11 KV, 10 എം.വി.എ
ട്രാന്‍‍സ്ഫോര്‍‍മറുകള്‍ മാറ്റി രണ്ട് 110/11 KV, 12.5
എം.വി.എ ട്രാന്‍‍സ്ഫോര്‍‍മറുകള്‍ സ്ഥാപിച്ച് ശേഷി

വര്‍ദ്ധിപ്പിക്കാനുളള പദ്ധതി ഉണ്ട്. ടി പദ്ധതിയിലൂടെ

പ്രസ്തുത സ്ഥലങ്ങളില്‍ ഗുണമേന്മയുളള തടസരഹിത

വൈദ്യുതി നല്കാന്‍ സാധിക്കും.

വിതരണ വിഭാഗത്തിന് കീഴില്‍ കായംകുളം

മണ്ഡലത്തില്‍‍ ഉ‍ള്‍പ്പെട്ടിട്ടുള്ള കായംകുളം വെസ്റ്റ്

ഇലക്ട്രിക്കല്‍‍ സെക്ഷന്‍ പരിധിയില്‍‍ കായംകുളം

ടൗണ്‍, എരുവ ഭാഗങ്ങളില്‍‍ വൈദ്യുതി വിതരണം

ചെയ്യുന്ന കായംകുളം ടൗണ്‍, എരുവ എന്നീ 11 കെ.വി.
ഫീഡറുകള്‍ ദേശീയപാത

നവീകരണത്തോടനുബന്ധിച്ച് ഓഫ് ചെയ്തു

നല്‍കേണ്ടി വരുന്നതിനാല്‍‍ ഭാഗികമായി വൈദ്യുതി

തടസ്സം നേരിടാറുണ്ട്. എന്നാല്‍‍ ഇതുമൂലമുള്ള

വൈദ്യുതി തടസ്സം മറ്റുള്ള ഫീഡറുകളില്‍ നിന്നുള്ള

വൈദ്യുതി ഈ പ്രദേശത്തേക്ക് നല്‍കി

പരിഹരിക്കാറുണ്ട്. ഇതോടനുബന്ധിച്ച് പുതിയ ത്രീ

ഫേസ് ലൈന്‍‍ വലിക്കുന്ന പ്രവൃത്തി, ലൈൻ

കൺവർഷൻ എന്നീ പ്രവൃത്തികളും ദ്യുതി പദ്ധതിയില്‍‍

ആസൂത്രണം ചെയ്തിട്ടുണ്ട്. മേൽ പ്രവൃത്തികൾ

കെ.എസ്.ഇ.ബി.എൽ.-ന്റെ തനതു ഫണ്ടുപയോഗിച്ച്

പൂർത്തീകരിക്കാനാണ് ഉദ്ദേശിക്കുന്നത്.

കൃഷ്ണപുരം, പത്തിയൂര്‍, കായംകുളം ടൗണ്‍, എരുവ

എന്നീ പ്രദേശങ്ങളില്‍‍ നിലനില്‍ക്കുന്ന വോള്‍ട്ടേജ്

ക്ഷാമം പരിഹരിക്കുന്നതിന് 2023-24 ദ്യുതി

പദ്ധതിയിൽ ആകെ 133.56 ലക്ഷം രൂപയുടേയും,

2024-25 സാമ്പത്തിക വര്‍ഷം ദ്യുതി പദ്ധതിയിൽ

ആകെ 133.733 ലക്ഷം രൂപയുടേയും പ്രവൃത്തികള്‍‍

എസ്റ്റിമേറ്റ് തയ്യാറാക്കി അവയിൽ ടെണ്ടര്‍‍ നടപടികൾ

പൂർത്തീകരിച്ച പ്രവൃത്തികൾ

പുരോഗമിച്ചുകൊണ്ടിരിക്കുന്നു. ബാക്കിയുള്ള

പ്രവൃത്തികളുടെ ടെൻഡർ നടപടികൾ ഘട്ടം ഘട്ടമായി

നടന്നു വരുന്നു. കൂടാതെ ഈ കഴിഞ്ഞ

വേനല്‍കാലത്ത് അനുഭവപ്പെട്ട വോള്‍ട്ടേജ് ക്ഷാമം

പരിഹരിക്കുന്നതിനായി കായംകുളം മണ്ഡലത്തില്‍‍

കായംകുളം വെസ്റ്റ് സെക്ഷനു കീഴിൽ 1.45 ലക്ഷം

രൂപയുടെ സിംഗിള്‍ ഫേസ് ലൈൻ ത്രീ ഫേസ്

കണ്‍വര്‍ഷന്‍‍ പ്രവൃത്തികള്‍, 14.55 ലക്ഷം രൂപയുടെ

ട്രാന്‍സ്ഫോര്‍മറുകളുടെ ശേഷി വർദ്ധിപ്പിക്കുന്ന

പ്രവൃത്തികള്‍, 12.824 ലക്ഷം രൂപയുടെ റീകണ്ടക്ടറിംഗ്

പ്രവൃത്തികള്‍ കൂടാതെ കായംകുളം മണ്ഡലത്തിലെ

ചേപ്പാട് സെക്ഷനു കീഴിൽ 6 ട്രാന്‍‍സ്ഫോര്‍മറുകള്‍

ഇന്റര്‍ചെയിഞ്ച് ചെയ്ത പ്രവൃത്തികള്‍ എന്നിവയിലൂടെ

വോള്‍ട്ടേജ് ക്ഷാമം പരിഹരിച്ചിട്ടുണ്ട്. 2023-24, 2024-
25 എന്നീ സാമ്പത്തിക വര്‍ഷങ്ങളിലെ പ്രവൃത്തികളുടെ

വിശദ വിവരങ്ങള്‍ യഥാക്രമം അനുബന്ധം-I,
അനുബന്ധം-II ആയി കൊടുത്തിട്ടുണ്ട്.

സെക്ഷൻ ഓഫീസർ

